
                 中秋赋（冷为峰）
名起周礼，节始唐初。皎皎月魄，眇眇太虚。望金乌之西落，赏银盘之东浮。桂风醉以馥馥，月影摇而疏疏。月照六合，地呈一图。吉庆罩于万户，祥瑞笼于九衢。

观夫合家畅于团圆，良宵守于共飨。觞觥盈欢庆之期，月饼含丰收之望。貂蝉拜月为其迷，贵妃醉月为其爽。太白把盏，嫦娥舞袖而羞；苏子问天，吴刚捧酒而仰。月宫有孤寂之怜，人间有别绪之况。望月起于遥芬，竞夕发乎遐想。一月情长，一夜水涨。月照两地，游子为之缠绵；月悬九霄，古今为之吟唱。三秋一梦而融和，九宇一月而幽旷。飞镜妆清雅之容，流惠泽昌明之象。出于山川而逍遥，行于乾坤而清畅。

若夫天垂华彩之色，地焕灵露之形。升皓彩而曜曜，降银辉以莹莹。不减银练之白，更兼珠玉之晶。如梦如幻，亦柔亦灵。菊绽东栅，月白中庭。景有十份，月占七成。近少霜蝉之曲，远多寒蟀之鸣。暑消天净，秋澄景清。上揽星河之浩，下悦天籁之声。田园掀金浪之状，山坡弥硕果之馨。归雁有痕，犹排一字之阵；皓月无语，却起千古之情。隔千里而共月，惟一缕而尽倾。秋风未捋其细，银辉难揣其轻。月亏则暗，月盈则明。于是抱明月，转轩屏。秋风不老，明月永恒。素晖腾于东海，圆影没乎西冥。

诚乃循四时之如初，分一节而至半。举杯邀乎婵娟，斗牛映于云幔。掬于一滴露珠，感于万缕光灿。月之无边，福之无限。乱世之节凄凄，盛世之月璨璨。祈家共月之长圆，愿国比月之旷远。嗟夫，月有鸿德，不以远近，不以贵贱。月有晴阴，人有聚散。把酒问月，今夕何夕？皆不能辨。爱月人皆有之，微风醉而咏叹。

